
3. IRAKASGAIAREN GAITASUN ESPEZIFIKOAK ETA ZEHARKAKO

GAITASUNAK
Galtasuna Irakasgaiaren gaitasun espezifikoak

1 Pentsamendua eta Hizkuntzaren funtzionamendua azaltzen duten
oinarrizko erregelak ezagutu.
Pentsamendua eta Hizkuntzaren prozesuak azaltzen saiatzen diren

5 eredu teorikoak, beren ezaugarriak, ezberdintasunak eta mugak,
ezagutu, testu ezberdinak aztertuz, laburtuz, aurkeztuz eta horiei buruz
eztabaidatuz.

3 Pentsamenduaren funtzionamendua eta honek eguneroko bizitzan
dituen efektuak aztertu.

4 Diskurtsoaren analisi kritiko bat egiteko gai izan, pentsamendua eta
hizkuntza gauzatzen diren testuingurua kontuan izanda.

5 Informazioaren eta komunikazioaren teknologiak egoki erabiltzeko eta
irakasgaiaren edukietan aplikatzeko gai izan.

Zeharkako gaitasunak

Informazio eta dokumentazio iturrietan oinarrituz, Psikologiarekin

1 zerikusia duen informazioa era kritiko batean bilatzeko, kudeatzeko,
aztertzeko eta laburtzeko gai izan.

5 Era eranginkor batean erlazionatzeko, komunikatzeko eta erabakiak
hartzeko eta bai indibidualki bai taldean lan egiteko gai izan.

3 Ikaslea ikaskuntza autonomo batean gaitu egingo duten trebetasunak
eskuratu.

4. PROGRAMA

4.1. KLASE MAGISTRALETAN GARATUTAKO PROGRAMA TEORIKOA

1. GAIA: Pentsamenduaren eta Hizkuntzaren azterketa. Mugaketa kontzeptuala
1.1. Pentsamenduaren eta Hizkuntzaren arteko erlazioak
1.2. Pentsamendu eta Hizkuntza prozesuen ikerketa metodologia

2. GAIA: Arrazonamenduaren Psikologia
2.1. Arrazonamenduaren Psikologian dauden ikerketa eremuak




2.2. Giza arrazonamenduaren ikerketan dauden ikuspuntu teorikoak

3. GAIA: Arrazonamendua
3.1. Arrazonamendu deduktiboa
3.2. Arrazonamendu induktiboa

4. GAIA: Problemen soluzioa

4.1. Gestalt eskola eta problemen soluzioa

4.2. Informazio Prozesaketaren Teoria eta problemen soluzioa
4.3. Arrazonamendu informala

5. GAIA: Hizkuntzaren kontzeptua
5.1. Hizkuntzaren analisi- dimentsioak: egiturazkoa, funtzionala eta jokabidezkoa
5.2. Prozesu Psikologikoak hizkuntzaren erabileran

6. GAIA: Hizkuntza ulertzea

6.1. Hitzak ezagutzea eta ulertzea
6.2. Perpausak ulertzea

6.3. Diskurtsoa ulertzea

7. GAIA: Hizkuntza sortzea

7.1. Mezuaren planifikazio kontzeptuala
7.2. Mezuaren kodifikazio linguistikoa
7.3. Formulatzailearen arkitektura




4.2. GELAKO PRAKTIKETAN ETA TAILERRETAN GARATUTAKO
PROGRAMA (*)

Irakaskuntza modalitate hauen helburu orokorra klase magistraletako programa
teorikoan ematen diren zenbait gai eta beren aplikazio praktikoaren artean
sakontzea da. Era berean, gelako praktiketan eta tailerretan egindako lanaren bidez
pentsamendua eta hizkuntzari buruzko egungo gaietan sakontzea bilatzen da. Gai
hauek, pentsamenduaren kasuan, adibidez, arrazonamenduaren gaian gailentzen
den paradigma deduktiboa baino haratago doaz. Aldi berean, gai hauek
pentsamendua eta hizkuntza jendearen zerbitzura bezala ikusten diren ikuspuntu
batetik lantzen dira.

3 gai eremu zabal egituratu dira. Gai eremu bakoitza 8 ordutan zehar landuko da
bi ordutako 4 klasetan:

1. Gure pentsamenduaren sistemak eta mugak

Praktika honetan ikasleek liburu hauetatik ateratako testuak landuko dituzte:

1) Gigerenzer, G. (2008). Decisiones instintivas. La inteligencia del
inconsciente. Bartzelona: Ariel.

2) Kahneman, D. (2012). Pensar rapido, pensar despacio. Bartzelona:
Debate.

3) Taleb, N. N. (2013). El cisne negro. El impacto de lo altamente
improbable. Bartzelona: Paidos Ibérica.

Praktika hau hurrengo helburuekin planteatzen da:

A) Pentsamenduaren Psikologian kontsideratutako bi pentsamendu
sistemak ezagutzea: 1 Sistema, automatikoa, intuitiboa, ia
esfortzurik eskatzen ez duena, eta 2 Sistema, kontrolatua eta
esfortzua eskatzen duena.

B) Gure pentsamenduaren zenbait muga ezagutzea: probabilitate
gutxiko gertaerek duten efektua, gure ezjakintasuna onartzeko
zailtasuna eta munduaren ziurgabetasuna, konfirmazioa sesgoa eta
falazia narratiboa.

C) Pentsamendu sistemei buruzko, gure eguneroko bizitzan
pentsatzen dugun moduari buruzko eta gure pentsamenduaren
mugei buruzko ondorioak ateratzea.




Gai eremu honetan gaitasunak lortzeko egitekoak:

a) Teoriari buruzko irakurketa eta testu analisia. Aztertutako testuei
buruzko txostenen elaborazioa. Lan praktiko baten aurkezpen
publikoa (1, 2, 3, 4 eta 5 Gaitasunak) (1, 2 eta 3 Zeharkako
gaitasunak).

b) Sakontze tailerrak, metodologia aktiboa erabiliz (3, 4 eta 5
Gaitasunak) (1, 2 eta 3 Zeharkako gaitasunak).

2. Pentsamendu (inkontzientea) adimenaren eta ongizatearen zerbitzura

Praktika honetan ikasleek liburu hauetatik ateratako testuak landuko dituzte:

1) Gigerenzer, G. (2008). Decisiones instintivas. La inteligencia del
inconsciente. Bartzelona: Ariel.

2) Kahneman, D. (2012). Pensar rapido, pensar despacio. Bartzelona:
Debate.

Praktika hau hurrengo helburuekin planteatzen da:

A) Gigerenzer-en Sistema 1 edo intuizioaren ikuspegian, intuizioa
erabaki adimentsuagoekin (eta, era berean, askotan gure eta
inguratzen gaituztenon ongizatea handitzen duten erabakiekin)
erlazionatzen dela defendatzen duen ikuspegian, sakondu.

B) Kahneman-en “Bi nien” arteko ezberdintasuna eta harremana
ezagutu: esperimentatzen duen nia eta gogoratzen duen nia.

C) Gure pentsamendua gure ongizatearekin erlazionatzeko moduari
buruzko ondorioak atera.

Gai eremu honetan gaitasunak lortzeko egitekoak:

a) Testuen irakurketa eta analisia. Aztertutako testuei buruzko
txostenen elaborazioa. Lan praktiko baten aurkezpen publikoa (1, 2,
3, 4 eta 5 Gaitasunak) (1, 2 eta 3 Zeharkako gaitasunak).

c) Sakontze tailerrak, metodologia aktiboa erabiliz (3, 4 eta 5
Gaitasunak) (1, 2 eta 3 Zeharkako gaitasunak).

3. Diskurtsoaren analisi kritikoa eta genero ikuspegia

Praktika honetan ikasleak ondorengo testuak landuko ditu:

1) van Dijk, T. A. (2000). El estudio del discurso. T. A. van Dijk-en
(Konp.), EI Discurso como estructura y proceso (pp. 21-65).
Bartzelona: Gedisa.

2) van Dijk, T. A. (2000). El discurso como interaccion en la sociedad.




T. A. van Dijk-en (Konp.), El discurso como interaccion social (pp.
19-66). Bartzelona: Gedisa.

3) Antaki, C., Billig. M., Edwards, D. eta Potter, J. (2003). El analisis del
discurso implica analizar: Critica de seis atajos analiticos. Athenea
Digital, 3, 14-35.

4) West, C., Lazar, M. M. eta Kramarae, C. (2000). El género en el
discurso. T. A. van Dijk-en (Konp.), El discurso como interaccion
social (pp. 179-212). Bartzelona: Gedisa.

Praktika hau hurrengo helburuekin planteatzen da:

A) Diskurtsoaren  Analisi  Kritikoak ikertzen dituen kontzeptu
garrantzitsuenak eta diziplina berri honen aintzindari teorikoak
ezagutu.

B) Diskurtsoa era kritiko batean aztertzea, generoaren ikuspuntutik.

C) Norberaren diskurtsoaren ikuspuntu kritikoa, generoari dagokionez,
azaldu, testu bat (hautatu beharrekoa) aztertuz.

Gai eremu honetan gaitasunak lortzeko egitekoak:

a) Teoriari buruzko testu originalak irakurri eta aztertu. Aztertutako
testuei buruzko txostenen elaborazioa. Testu baten hautaketa eta
horren analisi kritikoa, genero ikuspuntutik. Lan praktikoaren
aurkezpen publikoa (1, 2, 3, 4 eta 5 Gaitasunak) (1, 2 eta 3
Zeharkako gaitasunak).

b) Sakontze eta eztabaidatze gidatutako tailerrak. Testu bat era
kritikoan aztertuko da genero ikuspuntutik (3, 4 eta 5 Gaitasunak) (1,
2 eta 3 Zeharkako gaitasunak).

(*) Komenigarria litzateke jarduera bakoitzarekin zein gaitasun garatzen den
zehaztea, bai eta gaitasunaren zenbakia ere.

6. EBALUAZIO-SISTEMA

Irakasgaiaren ebaluazio sistemak bi modalitate ditu:

A MODALITATEA) EBALUAZIOAREN SISTEMA MISTOA: Ebaluzio finala
(%70a test motako azterketa baten bidez ezagutzak eskuratzearekin
erlazionatutako gaitasunak ebaluatzeko) eta Ebaluzio jarraia (%30a gelako
praktiken eta tailerren bidez).

Test motako azterketa aukera anitzekoa izango da, 4 erantzun aukerekin eta
erantzun oker bakoitzeko penalizazioa jasoko da (O — E) / (n-1) formulan
oinarrituz. Adierazitako moduan, azterketak nota finalaren %70a balioko du.

Gelako praktiken eta Tailerren ebaluazio jarraia

Lehenik eta behin, lehenengo sesioan, taldeak osatuko dira (talde bakoitza 4
ikaslez osatua egongo da) eta talde bakoitzak sakonduko duen gai eremua
aukeratuko du (gai eremu bakoitza hiru-lau talde ezberdinek sakonduko dute).
Edonola ere, talde guztiek 3 gai eremuak era jarraian landuko dituzte.

Ikasle bakoitzak konpromezua hartuko du irakasleak esaten dizkion irakurketak
eta lanak egiteko.

Alde batetik, sesio bakoitzaren ondoren talde bakoitzak akta bat entregatu
beharko du. Akta horretan egindako irakurketen sintesia jaso beharko da. Sesio
bakoitzerako, talde bakoitzeko 3 pertsonek irakurketa bat irakurrita eraman
beharko dute (ezberdina kasu bakoitzean). Pertsona horietako bakoitzak taldeko
beste hiru kideei irakurritakoa era argi eta ordenatuan azaldu beharko die.
Bestalde, laugarren pertsonak bere taldekideen irakurketak irakurrita eraman
beharko ditu eta, aldi berean, bozeramaile papera izango du. Azken honek jasoko
du akta eta hau izango da ebaluaziorako erabiliko dena. Taldekide guztiek
bozeramailea izan beharko dute gutxienez behin. Guztira, talde bakoitzak 9 akta
entregatu beharko ditu (akta bat sesio bakoitzeko). Atal honetan atera ahal
izango den nota maximoa 1,5 izango da eta talde guztiek gutxienez 0,75 atera
beharko dute atal praktikoa gainditzeko.

Beste aldetik, talde bakoitzak lan espezifiko bat egin beharko du gai eremu bati
buruz (3 gai eremu daude guztira). Lan hauek azkeneko 3 astetan aurkeztuko
dira, power-point baten laguntzaz. Lanaren aurkezpenak gehienez 15 minutu
iraun beharko ditu; horren ondoren, talde guztiak (GP guztiak) egingo du lanaren
eztabaida (30-40 minutu). Lan honetan gehien baloratuko dena lanaren izaera
erreflexiboa izango da. Hau da, taldeak bere lanean landutako gaia
irakasgaiarekin erlazionatu beharko du. Aipatutakoaz gain, lan hau ebaluatzeko
orduan irakasleak ondorengoak ere hartuko ditu kontuan: lanaren eta
aurkezpenaren kalitatea, sintesi gaitasuna, aurkezpenean klasea dinamizatzeko
gaitasuna, aurkezpenean taldearen parte-hartzea eta eztabaidan planteatutako
galderei erantzuteko gaitasuna. Era berean, gaitasunen garapena bilatzen den
heinean, ikasleen parte hartze aktikoa baloratuko da. Atal honetan atera ahal
izango den nota maximoa 1,5 izango da eta talde guztiek gutxienez 0,75 atera




beharko dute atal praktikoa gainditzeko.

Laburbilduz, praktiken (gelako praktiken eta tailerren) nota orokorra era honetan
banatuko da:

a) Taldeko lanaren aurkezpena: Gehienez 1,5 puntu. Gainditzeko beharrezko
puntuazioa: 0,75 (1,5etik).

b) Aktak, sesio bakoitzaren ostean entregatu beharko direnak: Gehienez 1,5
puntu. Gainditzeko beharrezko puntuazioa: 0,75 (1,5etik).

Praktikak gainditzeko, gutxienez, 1,5 atera behar izango da.

Ikasleren batek ebaluzio jarraia gaindituko ez balu, B modalitatean egingo den
azterketa baliokidera (oraintxe azalduko da) aurkeztu beharko da.

B MODALITATEA) EBALUAZIO FINALA:

Test motako azterketa baten bidez klase magistraletan landutako ezagutzak
eskuratzearekin erlazionatutako gaitasunak ebaluatzeko (%70a) eta 3 gai
eremuei buruzko idatzizko azterketa baten bidez, gelako praktiketan eta
tailerretan landutako gaitasunak ebaluatzeko (%30a).

Azterketaren lehenengo parteak (test moduko azterketa, A modalitatean bezala)
nota finalaren %70a suposatzen du. Parte hau gainditu beharko da irakasgaia
gainditu ahal izateko.

Gelako praktikei eta tailerrei dagokien idatzizko azterketak nota finalaren %30a
suposatzen du. Parte hau gainditu beharko da irakasgaia gainditu ahal izateko.

Beraz, bi azterketak gaindituak izan beharko dira irakasgaia gainditu ahal izateko.

IRAKASGAI HONETAN NAHIKOA IZANGO DA TEST MODUKO
AZTERKETARA EZ AURKEZTEAREKIN DEIALDIARI UKO EGITEKO.

